
Nwngw rwkha janw hagou 
je gwmwtao rwja 

bwswrni gwjwnaia fwigasenw dong bew Kristo 
fwifinaini unaonw jagaijengwn. Arw Switana 
lubwia je nwng beni swmwndwi mitinw mwnw, 
biw be somao jwbtesaliao thanaini takwi bitwn 
hwjagwn, manwna be aidaya bini switw akukou 
nujahwyw. Gomamawi, Switana nwngkou swlw 
kalamnanwi togainaini takwi be rwja bwswrni 

gwjwnaini swmwndwi fwrwngnaikou 
nongkaiwi sajainanwi bungdwng! Be 

mwnse gwmwhabhwnaini aida 
jaini gejerjwng nwngni gaswibw 

rwngoutifwrkou swmaoglub 
garnw hagou. Natai da nwng 

Baibelni gwmwtao 1,000 
bwswr gwjwnaini switwkou 
mitinw mwngwn!

Mobe jataia 1,000 
bwswrni gwjwnaikou 
jagaijengwn? 

“Arw biswrw tangkangfinnanwi rajafwrbadi 
Kristojwng lwgwse hajarse bwswr sason kalambai” 
(Nujahojanai 20:4). (Twinaini aidayao, Study Guide 
10 kou naidw.)

Be tangkangfinaikou ma bungnai jayw? Beao swrw 
tangkangfingwn? 
“Be sigangni sikangfinnai. Seti sikangfinnaiao tangkangnaifra bwr hwjagra arw 
gwtarfwr” (Nujahojanai 20:5, 6).

Finnai: Tangkangfinnaia 1,000 bwswrni gwjwnnaikou 
jagaijenw.

Finnai: Bekou seti tangkangfinnai bungnai jayw. Gaswibw firi firi jugni basai janaifra ... “bwr hwjagra arw gwtarfra” 
fwtangfinjagwn.

Baibela mwnnwi tangkangfinnaini swmwndwi bungw. Nwiti 
tangkangfinnaia mabla jagwn, arw swrw fwtangfinjagwn? 
“Hajarse bwswrfra jwbagoumani twinai makase mansifra (basai jayifra) 

tangkangfinakwiswi” (Nujahojanai 20:5). “Jebla gwtwifra bini raokou kwnagwn, obla biswr boibw 
gao gaoni gwtwi hakornifrai ongkarbwgwn: jaifra gaham kamani maodwngmwn, biswrw sikangnanwi 
gwtangkou mwngwn, arw jaifra gajri maodwng, biswrw sikanggwn, natai dosi kalamjagwn”  
(Johon 5:28, 29).

1,000 bwswrni jagaijennaiao ma 
gwmwtao jataifra jagwn? 
“Naihort, biw jwmwifwrni sayao fwigwn! Mwnfrwmbw 

megona Bikou nugwn” (Nujahojanai 1:7 KJV). “Arw mansifra Iswrni 
gedert raokou gahai arfoni gwbarwi gapjrinaikou arw Iswrni bigul 
suhnaikou kwnagwn, arw Fwrbua gaonw swrgwnifrai ongkarbwgwn. 
Arw Kristokou fwtainanwi twinaifra tangkanggrwgwn; bini unao jwng 
gwtangwi tanaifra biswrjwng lwgwse nokrangao Fwrbukou lwgw 
homnw takwi jwmwiao langkwjagwn. Arw jwngw oraibw Fwrbujwng 
lwgwse tagwn” (1 Tesolonikiari 4:16, 17). “Arw mwflamnaifwr, raofwr, 
kwrwmnaifwr arw gedert banggri maobai. Ese gwbrap banggri maobai; 
mansikou danainifrai bebadi banggri mablababw jatarakwimwn! ... 
Nokrangnifrai mansifwrni sayao torseao bajisw kilo gilirt arontaifwr 
gwglwibai” (Nujahojanai 16:18, 21). (Jeremia 4:23-26;  
Jesaia 24:1, 3, 19, 20; Jesaia 2:21. Koubw naidw). Gianifra 
Baibelao hwnai ‘talent’ ni gilirt ojona 58-100 pounds jagwn hwnnanwi 
fwrmaidwng!

Finnai: Nwiti tangkangfinnaia 1,000 bwswrni unai jagwn. Jaifra basai jayakwi 
biswrw be fwtangfinjanaiao sikanggwn. Bekou dosijanaini tangkangfinai bungnai 
jayw.
Onnanwi nwjwrhw: Basai janaifwr tangkangfinnaia 1,000 bwswrkou jagaijenw. 
Basai jayifwrni tangkangfinnaia 1,000 bwswrkou fwjwbw.

Finnai: 1,000 bwswrni jagaijennaiao gilu balu jataifwr jagwn befwrw-
mablababw jaferi ese gedert banggri maogwn arw be firtimiao arontai 
gwglwigwn; gaoni mansifwrkou basainw Jisua jwmwijwng fwifingwn; arw 
gaswibw gwtarfra bijwng nokrangao langkw jagwn ... kristo fwifinnaini 
swmwndwi arwbao mitinw Study Guide 8 ao naidw.)

Jisuni fwifinnaini  
somao gwtang arw gwtwi  
basai jayifra ma jagwn? 

“Dustofra Bini hang suhnaijwng twigwn” (Jesaia 11:4).  
‘Jebla Fwrbu Jisua gaoni bwlwgra arfofwrkou lananwi ort salaijwng 
swrgwnifrai nujafwiw, obla nwngswrw swinangnainifrai sokojagwn, arw jaifra 
Iswrkou ergargwn, jwngni Fwrbuni Gaham Radapkou maniakwi, biswrkou 
biw bi somao sajai hwgwn” (2 Tesolonikiari 1:7, 8). “Langsuniafra Iswrni 
mwkangao gwmwrlanggwn” (Gitfor 68:2). “Hajarse bwswrfra jwbagoumani 
twinai makse mansifra tangkangfinakwiswi” (Nujahojanai 20:5).

Gwbang mansifra fwtaiw je 1,000 bwswrni somao basai 
jayi fapifra gwswfafinnaini takwi kabukou mwngwn. Beni 
swmwndwi Baibela ma bungw? 

“Bi somao Fwrbujwng dantarjanai fwrni sohofra firtimini farse rugungni frai gubun farse rugungsim 
hayao gwglwisw nanwi tagwn. Biswrni junwi raobw gaplungnai nonga, eba biswrni sohofra butumjanai 
nonga, eba fopjanaibw nonga; biswrw hani sayao gwbwrki badi jagwn” (Jeremia 25:33). “Angw 
naihorbai, raobw mansi gwilia” (Jeremia 4:25).

Finnai: Gwtang basai jayifra Kristoni fwifinnai somao Bini jwngblaonaijwng twijwbgwn. Jisuni tangkangfinnai 
somao, jebla sase arfoa biswrjwng nujadwng obla, Romni rwikha kalamgrafra twiabadi gwglwidwng (Matai 28:2, 4). 
Arfofwrni jwngblaonai, Bifa Iswr arw Iswrni Bicajwng lwgwse, basai jayifra mwflamnaijwng twigwn. Jisuni fwifinaini 
sigang twinai basai jayifra gaoswrni gwtwi hakoraonw 1,000 bwswr jwbnaisim thabai thagwn.

Finnai: 1,000 bwswrni somao raobw mansia gwswfafinnw hanai nonga manwna bi somao raobw mansia gwtangwi 
tangnanwi thanai nonga. Gaswibw dhwrwmiafra swrgwao thagwn. Gaswibw dustofra be firtimini sayao twinanwi 
thagwn. Nujahojanai 22:11, 12 ao rwkha kalamw je safrwmbw mansifwrni mamlaya Jisu fwifinnaini siganggnw 
bisar kalam jwbjakagwn. Kristokou najaonw Jaifra 1,000 bwswrni jagaijennaikou nebai thadwng biswrw gwbaodrai 
nebai.

1,000 bwswrni 
somao dhwrwmiafra 
Jisujwng Swrgwao 
thagwn.

1,000 bwswrni somao 
dustofra be firtimini 
sayao twinanwi 
thagwn.

Baibela bungw je 1,000 bwswrni somao Switana thala gwiyi 
hakorao jinjrijwng kananwi dwnjagwn. Be hakora ma? 
“Bini unao angw sase arfokou gwtou hakorni mwnse sorani arw dwngse gedert jinjri 

lananwi swrgwnifrai ongkarbwnai nubai. Biw gwdwni jibou, be jabai, ajanggor jibou, jaikou Diabol eba 
Switan hwnw, bikou hajarse bwswr jinjrijwng kaptananwi dwnbai ... hajarse bwswr jayagoumani gwtou 
hakorao garswmnanwi fangtenan mohor bunanwi dwnbai” (Nujahojanai 20:1-3).

Switankou kanai jinjria ma? Bikou manw kananwi dwnnai 
jagwn?
“Sase arfokou ... gedert jinjri lananwi swrgwnifrai ongkarbwnai nubai ... Switankou 

hajarse bwswr jinjrijwng kaptananwi dwnbai ... Harimanikou andaihwbaonw hayi badi arfoa bikou 
hajarse bwswr jayagoumani gwtou hakorao garswmnanwi fangtenan mohor bunanwi dwnbai” 
(Nujahojanai 20:1-3).

Finnai: “Thala gwiyi hakor” ni swdwba gubwi Greekni raoao “abussos,” eba abyss. 
Jagaijennai 1:2  ao Greekni raoao Gwjam Rodaini danslainai raoaobw ekekounw 
bungnai jadwng, be firtimikou swrjinaini sigang, “Firtimia mohor gwiyi ar sun sanmwn, 
ar dwi gwtouni sayao kwmsi dongmwn.” Greek-ao “abyss” eba “Thala gwiyi hakorkou” 
beao “gwtou” raoao danslainai jadwng arw ekekounw bungnai jadwn Iswrjwng swrji 
janaini sigang be firtimia furaywi kwmsi arw jebw mohor gwiyimwn. Jeremia nabia, 
1,000 bwswrni somao be firtimini mohora ma badi jagwn, bekou bijirdwng arw biw 
jwrwi Jagaijennai 1:2 ao hwnai dong ekekounw bungnai jadwng “mogor gwiyi 
arw langdang,” “srang gwiyi,” ‘mansi gwiyi,” arw “gwswm” (Jeremia 4:23, 25, 28). 
Bibadinw, jwrwi be firtimikou furaywi swrjinaini sigang, be firtimia kwmsi arw raobw 
gwtang mansifwr gwiyimwn, bikounw 1,000 bwswrni somao thala gwiyi hakor, eba 
abyss bungnai jadwng. Arwbao, Jesaia 24:22 ao bungnai dong je 1,000 bwswrni 
somao Switan arw bini arfofra “hakorao jo kalamjagwn” arw “jwbtesaliao jwbnanwi 
dwnjagwn.” 

Finnai: Beao jinjria Nerswn ... jinjrini jataifwr. Switankou mwnse tar jinjrijwng kanw 
haya. Switana “kajadwng” manwna andaihwnaini takwi raobw mansi gwia. Basai jayifra 
gaswibw twijwbbai arw basai janaifra gaswibw swrgwao thangbai. Fwrbua Switankou 
be sunsan firtimiaonw dwngwn biw nokrangni gubun mulugfrao andai hwnaini takwi 
thangnw mwnnai nonga. 1,000 se bwswrni takwi Switan harsingwi bini diabolfra be 
firtimiaonw bra braywi thanangnaia, jerao biswrw raokoubw andaihwnw mwnnai nonga, 
je jataia biswrkou lohani jinjrijwng kanan dwnnai badi jayw.

1,000 bwswrni jagaijennaiao jataifwr janai:

A.	  Banggrimaonai arw arontaijwng silingkar janai (Nujahojanai 16:18-21)

B.	  Gaoni gwtarfwrni takwi Jisuni kebnwi fwifinnai (Matai 24:30, 31)

C.	  Gwtwi basai janaifra fwtangfinjagwn (1 Tesolonikiari 4:16)

D.	 Basai janaifra twirwngyi jiukou hwjagwn (1 Korintiari 15:51-55)

E.	  Basai janaifra Jisuni badi deha hwjagwn (1 Johon 3:2; Filifiari 3:20, 21)

F.	  Gaswibw dhwrwmiafra jwmwiao langkwjagwn (1 Tesalonikiari 4:17)

G.	 Gwtang dustofra Fwrbuni hangjwng dantarjagwn (Jesaia 11:4)

H.	 Basai jayifra gaoswrni gwtwi hakorao 1,000 bwswr jwbnaisim thabai thagwn (Nujahojanai 20:5)

I.	  Dhwrwmiafwrkou Jisua swrgwao langwn (Johon 13:33, 36; 14:2, 3)

J.	 Switana kajagwn (Nujahojanai 20:1-3)

Nujahojanai 20:4 ao bungw je swrgwao 1,000 bwswrni 
somao bisar jagwn. Mani takwi? Swr kalamgwn? 
“Bini unao angw sinhasonfwr, arw bi sinhasonfwrao bisar kalamnw ektiar hwjanai 

mansifwrkou jonanwi tanai nubai ... biswrw Kristojwng lwgwse hajarse bwswr sason kalamfabai” 
(Nujahojanai 20:4). “Iswrni mansifra songsarkou bisar kalamgwn hwnnanwi nwngswrw mitia nama? ... 
Jwng arfofwrkounw bisar kalamgwn hwnnanwi nwngswrw mitia na?” (1 Korintiari 6:2, 3).

Firtimini, silingkar, kwmsi-sunsana “thala gwiyi hakor” jerao Switana  
1,000 bwswrni takwi bra braywi thanangwn.

Finnai: Gaswibw jugfwrnifrai basai janaifra ... arw janw hagou mwjang arfofrabw) 
1,000 bwswrni bisar kalamnaiao bahagw lagwn. Jaifra basai jayakwi, biswrjwng 
lwgwse diabol arw bini arfofrabw finbisar kalamjagwn. Be bisara, basai jayifwrni 
swmwndwi, dhwrwmiafwrni gwswao maba swnglufwr thanw hagouni finnaifwrkou 
rwkha kalamnaini takwi jagwn. Jwbthayao, gaswibw nunw mwngwn je jaifra swrgwao 
habnw mwnakwi biswrw tarwinw Jisubadi jiu kungnw najayini takwi eba bijwng 
lwgwse thanw lubwiyini takwi basai jayakwi.

1,1,000 bwswrni somao jataifwr:000 bwswrni somao jataifwr:

A.	  Firtimia gedert arontaifwr arw fwjwbsranggra banggrimjwng silingkar kalamjagwn (Nujahojanai 16:18-21)

B.	  Firtimia furaywi silingkar arw sunsan jagwn, “thala gwiyi hakor” (Jeremia 4:23, 28)

C.	  Switana bra braywi be firtimiao kananwi dwnjagwn (Nujahojanai 20:1-3)

D.	  Dhwrwmiafra swrgwao bisar kalamfagwn (Nujahojanai 20:4)

E.	  Gaiswibw dustofra twijwbbai (Jeremia 4:25; Jesaia 11:4)
1,000 bwswrni somao, gaswibw mansifra jaifra be firtimiao tangnanwi thadwngmwn 
mwnnwi jaigafwrni frai mwnseao thi jagwn:

(1) Be firtimiao, gwtwi arw basai jayi, eba (2) Swrgwao, bisar kalamnaiao bahagw lafagwn. Fwrbua nwngkou swrgwao 
thangnw hangkraidwng. Onnanwi Bini hangkrainaikou najaodw!

1,000 bwswrni jwbnaiao, gwtar nwgwra, Gwdan Jerusalema, 
swrgwnifrai be firtimiao fwigwn. Bijwng swr fwifagwn? Boha 
baklaifwigwn? 

“Bini unao angw ... gwtar nwgwr, Gwdan Jerusalem, kou swrgwnifrai Iswra horbai ... Arw angw 
singhasonnifrai gedert raojwng bebadi bungnai kwnabai, 'Nai, Iswra gaonw biswrjwng tafagwn, arw 
biswrni Iswr jagwn’” (Nujahojanai 21:2, 3). “Nai Fwrbuni dina sofwigou ... Be somao biw Jerusalemni 
sanjaha olib hajwni sayao gosonggwn. Ar olib hajwa geder mwnse kongkorjwng sanja swnap kaonwi sra 
bukao jagwn. Ar hajwni kaosea kwlafasi ar gubun kaosea saha fasi daotrwt langgwn ... Ar jwngni Fwrbu 
Iswra gaoni gaswibw gwtarfwrkou lwgwao lananwi fwigwn ... Saha Gebanifrai kwlaha Rimmonsim 
gaswibw soman kalamjajwpgwn” (Zekaria 14:1, 4, 5, 10).

Finnai: Da jerao Olib hajwa dong beaonw Gwdan Jerusalema nokrangnifrai baklaifwigwn. Jerao nwgwra 
baklaifwigwn beao hajwa soman jajwbgwn. Gaswibw jugni dhwrwmiafra (Zekaria 14:5), swrgwni arfofra 
(Matai 25:31), Iswr Afa (Nujahojanai 21:2, 3), arw Iswr Bica (Matai 25:31) fra be firtimiao gwtar 
nwgwrjwng lwgwse fwigwn, be Jisuni tamti fwifinnai. Bini nwiti fwinaia Bini dhwrwmiafwrni takwi fwigwn, arw 
tamti fwinaia Biw dhwrwmiafwrjwng lwgwse fwigwn.

Jisuni Kebtam Fwinaifwr:

Seti fwinai
Bethlehemni
naodrayao.

Nwiti fwinai
Gaoni mansifwrkou

jwmwijwng swrgwao langnw
1,000 bwswrni jagaijennaiao 

fwigwn.

Tamti fwinai
Gwtar nwgwr arw gaswibw 
dhwrwmiafwrjwng lwgwse

1,000 bwswrni jwbnaiao fwinai.

Be somao gwtwi dustofra ma jagwn? Switana ma 
kalamjagwn? 
“Hajarse bwswrfra jwbagoumani twinaifra tangkangfinnai nonga ... Hajarse bwswrni 
unao Switana jwpjanainifrai hogarjagwn ... arw biw tahngnanwi hadorfwrkou 
bomraihwigwn” (Nujahojanai 20:5, 7, 8 KJV ).

Switana bisomao ma kalamgwn? 
“Switana ... daohani takwi ... lwitwni balaya jesebang, esebang mansifwrkou jo 
kalamnaini takwi ... firtimini hadorfwrniao bomrainw ongkarlanggwn. Arw be mansifra 
buhumni gaswibw jaiganifrai fwinanwi gwtarfwrni thagra arw angw nwgwrkou 
bengkonhwigwn” (Nujahojanai 20:7-9 KJV).

Finnai: 1,000 bwswrni jwbnaiao (jebla Jisua tamtiao fwifingwn), obla dustofra fwtangfinjagwn. Jwbtesalinifrai 
Switana hogar jwgwn, obla firtimia mansifwrjwng bungfobnai thagwn (songsarni gaswibw hadorfra) bomraijagwn.

Finnai: Gaswibw jugni dustofwr ... jaifra be buhumao 
galangjadwngmwn, biswrkou Switana, gaoni switw akuni badi, tabwinw 
togaibaobai. (Arwbao mitibaonaini takwi Switanni jagaijennaini 
swmwndwi Study Guide 2 ao naidw.) Switana bungnw hagou je 
tarwinw nwgwra binimwn, Iswra bikou inaijwng swrgw raijwnifrai 
hwkarhordwng, Biw gwhwni takwi ukwinan thanai arw onnai gwiyi. 
Switana biswrkou bomrainanwi fwtai hwgwn, je biswrw kouseti jablanw, 
Iswra jwrwikiya blabw fejenjagwn. Gaswibw songsara bi mwnse 
nwgwrni jenga jabla, derhasat janaia biswrni takwi rwkha nujagwn. 
Gaswibw hadorfra kouse jagwn arw gaoswrni santri hanjafwrkou 
lananwi Gwdan Jerusalem nwgwrkou swrgiding bengkongwn.

Bi nwgwrkou gaglwbnw eba 
fwjwbsrangnw Switanni bitankikou 
ma batraya hwftagwn? 

“Swrgwnifrai ort ongkarbwnanwi Iswra biswrkou songhar 
kalamgwn. Arw jerao junar arw nongkai nabia garswmjadwng, be 
jwngnai ort arw gondokni lwitwao swlwigra Switana garsonjagwn, 
benw nwiti twinaia” (Nujahwjanai 20:9, 10; 21:8). “Ar nwngswrw 
dustukou gagligwn, manwna angni kamani maonai dinao biswrw 
nwngswrjwng gaflejanai hatofla badi jagwn, binw birgwnfwrni 
Fwrbuni hwnnai” (Malaki 4:3).

Jebla dustofra kamjwbgwn arw ort-a  
gwmwrgwn, beni unao ma gwjwntao arw 
jwbwrt rongjanaini batra jagwn? 

“Manwna nai, angw gwdan nokrang ar gwdan firtimi swrjidwng, ar gwdwni bisoifra 
gwswkang baojanai nonga, eba monaobw fwibaonai nonga” (Jesaia 65:17). “Iswrni 
joban badi jwngw gwdan nokrang arw gwdan buhumkou lama naidwng Beao boibw 
dhwrwmiafra tagwn” (2 Petor 3:13). “Arw singhasonao jonaia hwnbai, "Nwi, da 
ang gaswikoubw gwdan kalamw !" Biw angkoubw hwnbai "Bekou lirt, manwna be 
batrafra nonggou arw fwtaijatao"(Nujahojanai 21:5). "Da, mansijwng kaminw 
Iswra fwibai! Biw mansifwrjwng tafagwn, arw biswrw bini mansifwr jagwn. Iswra 
gaonw biswrjwng tafagwn, arw biswrni Iswr jagwn” (Nujahojanai 21:3).

Finnai: Horkabwi ort-a swrgwnifrai dustofwr, biswrjwng lwgwse Switan arw 
bini arfofwrni sayao gwgligwn arw biswrkou hatofla kalamjwbgwn (gwjouni 
nwrwknifrai nonga, jwrwi gwbanganw fwtaiw) (Matai 25:41). Be ortni 
gejerjwng fap arw fapifwrkou fwjwbsranggwn bikou nwiti twinai bungnai 
jayw. Be twinainifrai tangkangfinnw haya. Benw jwbtha. Beao nwjwrhw je 
Switana ortkou salaia, jwrwi gwbanga fwtaiw. Biw ort singao kamgwn, arw 
biw kwmwrjagwn. (Furawi mitinaini takwi nwrwkni swmwndwi, Study Guide 11 
arw twinaini swmwndwi Study Guide 10 kou naidw.)

Finnai: Iswra gwdan okrang arw firtimikou swrjigwn, arw gwdan firtimini takwi Jerusalem-a rajthaoni jagwn. Fap arw 
bini gajri mohora oraini takwi jwbgwn. Iswrni mansifra somaikira lanaibadi gwbao bwswrnifrai nenanwi thanai raijwkou 
mwngwn. “ Biswrw rongjanai arw kusikou mwngwn, arw daha janai ar hangma sunaia biswrnifrai janlanggwn”  
(Jesaia 35:10). Bekou bijirnw swmwnangjase mwjang arw feleng kalamnw baradrai rongjatao! Iswra nwngni takwi 
jaiga tam tim kalamdwng (Johon 14:1-3). Beao tangnanwi thanw tangki ladw. Jisua nwngtangni raji janaikou nebai 
thadwng. (Swrgwni swmwndwi furawi mitinw takwi, Study Guide 4 kou naidw.)

1,000 bwswrni jwbnaiao jataifwr janai:

A.	  �Gaoni gwtar mansifwrjwng Jisuni tamti fwifinnai 
(Zekaria 14:5).

B.	  �Gwtar nwgwra Olib Hajwao baklaifwigwn, be 
guarwi soman jagwn (Zekaria 14:4, 10).

C.	  �Jisujwng lwgwse Afa Iswr, Bini arfofwr, 
arw gaswibw dhwrwmiafra fwijwbgwn 
(Nujahojanai 21:1-3; Matai 25:31; 
Zekaria 14:5).

D.	  �Dustofra fwtangfinjagwn; Switana hogarjagwn 
(Nujahojanai 20:5, 7).

E.	  �Switana gaswibw songsarkou bomraigwn 
(Nujahojanai 20:8).

F.	  �Dustofra gwtar nwgwrkou swrgiding bengkongwn 
(Nujahojanai 20:9).

G.	  �Dustofra ortjwng fwjwbsrangjagwn 
(Nujahojanai 20:9).

H.	  �Gwdan nokrang arw gwdan firtimi swrjinai 
jagwn ... (Jesaia 65:17; 2 Petor 3:13; 
Nujahojanai 21:1).

I.	  �Gwdan firtimiao Iswrni mansifra Iswrjwng 
oraisomni lagwi rongjagwn  
(Nujahojanai 21:2-4).

15

16

Be gwnangti jataifra bese 
gwkrwi jagwn bekou jwng 
mitinw hagwn nama? 

“Bebadinw jebla befwrkou janai nugwn, obla mitidw, 
be soma katiswi arw sofwikabai!”  
(Matai 24:33). “Jebla befwr jataia jajenw, obla 
nwngswrw sikangnanwi naigdao, manwna nwngswr 
basaijagwnni soma katiswi” (Lukas 21:28). 
“Biw kamanikou fwjwbgwn arw dhwrwmiajwng 
fusunggwn, manwna Fwrbua be firtimiao kamanikou 
gusungwi maogwn (Romari 9:28). “Jebla mansifra 
hwngwn, “Gwjwnnai jabai, mungbw ginanngou 
gwia,” bi mugayaonw songhar janaia biswrniao 
sofwigwn! (1 Tesolonikiari 5:30).

Jisu, jaia nwngkou jwbwr onnw, Biw 
nwngni takwi oraini gwmwtao raijwao 
jaiga tam tim kalamnanwi dwndwng. 
Jisua Gaonw banainai mwjangtar noao 
thanaini takwi nwngw tirangta labai na?

Finnai: Jisua bungdwng jebla Bini fwifinnaini nerswnfra 
gwkrwi jafungjwbgwn, jwrwi da jagasenw dong, obla 
jwng rongjananggou je fapni songsar jwbnaia katiswi ...  
arw doraonw tar swi. Arw Paula bungdwng je jebla 
songsarao santini gedert jangkritai jagwn obla sandw 
jwbnaia katiswi. Jwbthayao, Baibelao bungdwng 
Iswra kamanikou gusung kalamgwn (Romari 9:28). 
Binikainw sondeho kalama lasenw, jwng bungnw hayw 
je jwng swlao lanaini somao tangnanwi dong. Fwrbua 
horkabwi arw mitislabba jase sofwigwn ... be somkou 
raobw mitia natai Iswr Afa lo mitiw (Matai 24:36; 
Tonhorjanai 1:7). Jwngni mwnse lo rwikhatia danw 
tam tim janai.

Nwngni Finnai:    

1.	 Gwtar nwgwra gahaiao baklainainifrai lananwi dustofwrkou nokrangnifrai 
ortjwng fwjwbsrangnaisim bese gwbao som jagwn? 
Finnai: Baibela bungw “ese som” (Nujahojanai 20:3). Switana mansifwrkou burkainanwi gaoni bitangkikou 
lahwnw arw daohani junwi hatiyar banainaini takwi som nanggwn. Sastwrao besegwbaoni tik somkou hwnai 
jayakwi.

2.	 Iswrni gwdan raijwao mansifwrha mabadi deha thagwn? 
Finnai: Baibela bungw je basai janaifwrni dehaya Jisuni badi jagwn (Filipiari 3:20, 21). Tangkangfinnaini 
unao Jisuha tar mwdwm arw begeng dongmwn (Lukas 24:36-43). Basaijanaifra buhut janai nonga. Jwrwi 
Adom arw Haoa bibadinw biswrw nongubwigou jagwn.

3.	 Jisuni kebnwi fwifinnaiao dustofra ma badi kalamgwn? 
Finnai: Baibela bungw “Biswrw hajwfwr arw ontai gederfwrkou hwnbai, “Jwngni sayao gwglwisindw, arw 
jaia singhasonao jonanwi dong, bini mwkangnifrai arw Menda bicani ragnifrai jwngkou kwptedw; manwna 
Bini gitaotao sana sofwibai, arw Bini sigangao swr gosongnw hanw?” (Nujahojanai 16:16, 17). (14 arw 15 
sirifwrkoubw naidw.) Gubun farseting dhwrwmiafra bungwn, “Nai, jwngni Iswra benw; jwngw bekounw lama 
naidwng, benw jwngkou basaigwn, Fwrbua benw, jwngw bejwng basai jananwi kusiwi rongjani” (Jesaia 25:9).

4.	 Gwdan Jerusalemni singao thanai dhwrwmifwrkou dustofra nuhurgwn na? 
Finnai: Jwng rwkhawi mitia, antai Baibela bungw je nwgwrni gora gwjwng glassni nuhurnw hanaini jagwn 
(Nujahojanai 21:11, 18). Gitfor 37:34 arw Lukas 13:28 frao poramorso hwnai badi makase mansifra 
fwtaiw je basai janaifra arw basai jayifra gaojwng gao nuhurlaigwn.

5.	 Baibela bungw je Iswra gaswibw megonni mwdwifwrkou Bini mansifwrnifrai 
hugar nanwi hwjwbgwn arw beao twinai, duku-daha, eba sanaia thanai nonglia. 
Be mabla jagwn? 
Finnai: Nujahojanai 21:1-4  arw Jesaia 65:17 ni baidibla jebla be firtimia fapnifrai susrang jagwn 
bini unnifrai bi badi jagwn. Jwbtha bisar janai somao arw ortjwng fapkou songhar kalamnai somao Iswrni 
mansifwrha gwtouwi duku janaini takwi jahwnfwr dong. Jebla biswrni kurma arw lwgw arw angwfra ortjwng 
fwjwbsrang jagwn, obla biswrw jwrwiblabw duku mwnnanwi Iswrni mansifwrni megonnifrai mwdwi 
ongkargwn arw bika kamgwn. Natai ort gwmwrkangbla Iswra biswrni megonnifrai mwdwikou hugar nanwi 
hwgwn. Obla Biw Gaoni mansifwrni takwi gwdan nokrangfwr arw gwdan firtimikou swrjigwn, jaia biswrni 
jiuao bungso hayi rongjanai arw jafungsarnaikou labwgwn. Arw beni unao duku-daha, jingasinai, gapnai arw 
bika kamnaifra oraini takwi thanai nonglia. (Iswrni mansifwrni swrgwni noni takwi mitibaonw Study Guide 4 ao 
naidw.)

6.	 Dusto arfofwr arw mansifwrkou fwjwbsrangbla Iswr Afa arw Bini Bicajlaya ma badi 
mwngwn? 
Finnai: Jebw sondeho gwia je biswrw gwjwnai mwngwn arw kusi jagwn je gajri fapni cancer-a oraibwni takwi 
bwkarjabai arw gaswibw mulugfra oraini takwi rwikhati jabai. Natai bebw rwkha je, gwtouwi duku mwngwn 

Nwngni Swnglufwrni Finnaifwr

manwna biswr gaswi, jaifwrkou onnwmwn –arw biswrni takwi Jisua 
twidwngmwn ... biswrw fapkou saikonan labai arw basai janaikou 
engarbai. Switanabw biswrni lwgwmwn, arw bijwng lwgwse 
gaswibw jaifra ort-ao dong, biswrw biswrni angw bicafwrman. Be 
wrwibadi duku jagwn jwrwi gaoninw bica sitarjanaikou nunai. Jebla 
nifrai fap-a ujikangdwng bi somnifrainw Bifa arw Bicajla niao gilirt biban jadwng. Biswrni bitangkia mansifwrkou 
onnw arw basai naini takwi gurwiywi labwnw. Biswrni mwndangnaikou Hosea 11:8, ao hwnai dong. Beao 
bungdwng, “O Israel, angw nwngkou mabrwi nagarnw ... Israel, angw nwngkou mabrwi gotainw! ... Onkang 
naijwng angni gwswa aolilangbai” 

7.	 Jisuni dehaya ma badi? 
Finnai: Biha mwdwm arw begengni deha dong. Tangkangfinnaini unao, Jisua gaoni selafwrni sigang 
nujadwngmwn (Lukas 24:36-43) arw biswrni akaijwng bini mwdwm arw begeng gwnang dehakou 
danghwdwng arw biswrjwng makase na arw beremwdwikou jahdwng.

Jisuni Gwjoufarsi Thangnai 
Biw biswrjwng Bethanysim thabai langdwng, arw biswrjwng raijlainaia jwbnaini unao, swrgw farsi thangbai 
(Lukas 24:50, 51). Jai selafra Jisuni gwjoufarsi thangnaikou nudwngmwn, sase arfoa biswrni siganggao 
nujananwi be badi fwrmaifwidwng, “Nwngswrnifrai swrgwao langjanai bi Jisukou jwrwi nwngswrw swrgwao 
tahngnai nudwng, biw bebadinw fwifingwn” (Tonhorjanai 1:11).

Bi Jisuanw Fwifingwn 
Bi arfoa bungdwngmwn je bi eke Jisuanw (mwdwm arw begeng gwnang) fwifingwn. Biw nonggubwigou, 
buhutbadi nonga, arw tangkangfinnai dhwrwmiafwrni dehayabw Bini badi jagwn (Filifiari 3:20,21;  
1 Johon 3:2). Gwtarfwrni dehayabw gwgw arw twirwngyi jagwn (1 Korintiari 15:51-55).

Beyao Nwngtangni Bibungti Eba Swnglupwrkwo lirnanwi Swngdw

Be Study Guide a 14 fariaoni mwnselo!

Mwnfrwmbw aidaya gwmwtao nwngoutarfwrjwng bungfobna dong bifwrw nwngkou 
arw nwngni nokorkou swlaihwgwn arw oraisomni lagwi jwrnaini mijing hwgwn.  

Be forainaiao dwidengra mwnfrwmbw bijabkou nagarnw nanga!

Study Guide 1: Nwngtanga Fwtainw Hanaini Mabafwr Dongbaow Nama?
Study Guide 2: Iswra Switankou Swrjidwngmwn Nama?
Study Guide 3: Twitar Kabaimwn Binifrai Basaijabai
Study Guide 4: Okhrangao Mwnse Nwgwrma
Study Guide 5: Khusi Julini Sabifwr
Study Guide 6: Ontaiyao Lirnai
Study Guide 7: Jariminao Gwmanai San
Study Guide 8: Jwbthayao Basaijanai
Study Guide 9: Gwgw & Gwhw
Study Guide 10: Gwtwifra Tarwinw Twitarbai Nama?
Study Guide 11: Switana Nwrwkni Bigwma Nama?
Study Guide 12: 1,000 Bwswrni Gwjwnai
Study Guide 13: Iswrni Wrwinw Hwnai Dehani Bitangki
Study Guide 14: Maninaia Ayenbadini Nama?
Jebla nwng sigangni 14 Study Guidesfwrkou fwjwbgwn, obla nwngthanga jwngni advance set-ni takwi lirnanwi bihordw.

1.	 Nujahwjanai 20 Balabao hwnai 1,000 
bwswrni jagaijennaiao jataifwr 
janaikou dagw hwdw: (10)

	�Jisuni fwifinnai
	�Banggri arw arontai
	�Gwtwi dhwrwmiafra fwtang jagwn
	�Switana bondi kalamjagwn
	�Dusto gwtangfra dantar jagwn
	�Dhwrwmiafra twirwngyi jiu hwjagwn
	�Gwtar nwgwra baklaifwigwn
	�Dhwrwmiafra swrgwao langjagwn
	�Dusto gwtwifra gwtwi hakorao thagwn
	�Dhwrwmiafra Jisuni badi deha hwjagwn
	�Dhwrwmiafra swrgwao langjagwn
	�Makase basai janaifra firtimiao thalanggwn

2.	 Jisuni fwinaikou gaswibw gwtang 
mansifra nugwn. (1)

	�Nongou.	   Nonga.
3.	 Swrgwao dhwrwmiafwrha buhutfwrni 

badi mohor jagwn.  (1)
	�Nongou.	   Nonga.

4.	 1,000 bwswrni swmwndwi gahaiao 
hwnaifra besegwbangsim switw? (2)

	�Gwbang fapifra gwswfafingwn.
	�Switan arw bini arfofra be firtimiaonw bra braywi 
thananggwn.
	�Switana bondi kalamjagwn manwna nainaini takwi 
television thanai nonga.
	�1,000 bwswrni somao srang arw sandung jagwn.
	�Switana dustofwrkou fwtangfinnanwi lwgwse 
thagwn.
	�Dhwrwmiafra swrgwao bisar kalamnaini kamaniao 
bahagw lafagwn.

5.	 Gahaiao hwnaifwrnifrai 1,000 bwswr 
jwbnaini swmwndwi ma jataifra switw? (4)

	�Kristoa bati-bar fwigwn.
	�Gwtar nwgwra Washington, D.C. ni jaigayao 
baklaifwigwn.
	�Mwjang arfofra, Afa Iswra arw gaswibw 
dhwrwmiafra Jisujwng lwgwse fwigwn.
	�Dustofra fwtang jafingwn.
	�Jisua Bini gwtarfwrjwng fwigwn.
	�Iswra tirangta lagwn je dustofwrkou fwtangfintaonai 
nonglia.
	�Dusto mansifwrkou gajri rag jwngnai arfofra 
fwjwbsranggwn.
	�Iswra gwdan nokrangfwr arw gwdan firtimi swrjigwn.
	�Iswra Switankou nokrang-mondolni baherao 
twnhorgwn.
	�Switana gwtar nwgwrkou gwhwgwra gwdan 
missile-jwng songhar kalamgwn.

6.	 Jai jinjria Switankou kananwi dwngwn 
biw (3)

	�Nerswn ... jataifwrni jinjri
	�Firtimiao thanw bra bra kalamnai
	�Gwdan banainai, jwbwrt gwra lohani
	�Diabol jwng 24 ghontayaonw swfaijagwn
	�Iswrni mansifwrkou anjart kalamnw hanai nonga, 
biswrw swrgwao rwikhati thagwn

7.	 Thala gwiyi hakorni swmwndwi mobe 
batrafra switw? (2)

	�Be mwnse firtimini singao guar gwtou hakor.
	�Beni wngtia “abyss” 
	�Be firtimini ... kwmsi, mohor gwiyi, arw sringsrokou 
fwrmaiw.
	�Be nwrwkni gubun mung.

Fwrmaiti bilaikwo phwjwbnaini sigang onnanwi be aidakwo phoraiyw. Gaswibw pinnaifwrkow porainai guidao 
mwnnw hagwn. Thar pinnaikwo dagi hwdw. (1) ao tanai anjimapwra thar pinnaipwrni onjimakwo dinthiyw.

Formkwo abung kalamnw takai onnanwi “Adobe Reader” bahaiyo.

15 Unni bilaiao tabai tadw

Gubwirao Bilai

https://get.adobe.com/reader/

8.	 Seti, nwiti, arw tamti Jisu fwinaifwrni 
swmwndwi mobe batrafra switw? (3)

	�Seti fwinaiao Bethlehemao goto jananwi 
fwidwngmwn.
	�Seti fwinaia Nuhuni amwlao jadwngmwn.
	�Nwiti fwinaia Martin Lutherni somao jadwngmwn.
	�Nwiti fwinaia 1,000 bwswrni jagaijennaiao jagwn.
	�Tamti fwinaia 1,000 bwswrni jwbnaiao jagwn.
	�Tamti fwinaia gwdan firtimikou swrji kangnanwi 
jagwn.

9.	 Dustofra ortni lwitwao twigwn, binw 
nwiti twinai. (1)

	�Nongou. 	   Nonga.
10. Jisua swrgwao angni takwi mwjang 

no banaidwng beao thangnw ang 
tirangta labai.

	�Ou.		    Nonga.

Arw gaswibw swnglupwrni pinnaikwo hwnw ti kalam!

Study Guide 12  •  1,000 Years of Peace  •  Boro

Gubwirao Bilai

Nwngni mung : 
Nwngtangni Email :

Janbung nambar : 

Nwngtangni tong : 

Nwgwr, Jilla : Raijw : Hadwr : 

Pin : Bwisw takw : Atwn :

Mung tisonnw takai nwngtangni mung, email arw janbung nomborkwo hw. 
Nwngtangni unni guidefwrkwo mwnnw takai “Sabmit” ao click kalam

Nwngtangni fwnangjab  
fwrmaitikwo update kalam: 

http://www.AmazingFacts.org
http://www.AmazingFactsIndia.org
mailto:BibleSchool@AFTV.in
tel:+919169164480
http://userupdate.amazingfactspdf.com/
http://userupdate.amazingfactspdf.com/

